
ZAMONAVIY IQTISODIY 
DAVRDA “YASHIL” MOLIYA 
VA UNING XALQARO MOLIYA 
TIZIMIDAGI O‘RNI 

Shodmonkulova Shahlo Olimjon qizi
Toshkent davlat iqtisodiyot universiteti
Moliya kafedrasi tayanch doktoranti

Annotatsiya: Mazkur maqolada bugungi zamonaviy iqtisodiy davrda ko‘p qo‘llanilayotgan “yashil” iqtisodiyot yoki “yashil” 
moliya atamalariga e’tibor berilib, xususan, bu borada xalqaro va respublika miqyosidagi ishlar mazmuni, xalqaro may-
donda olimlarning olib borgan izlanishlari, ularning “yashil” moliya uchun ahamiyati haqidagi, shuningdek, xorijiy mam-
lakatlar va O‘zbekiston uchun “yashil” iqtisodiyotga o‘tishning milliy iqtisodiyotni rivojlantirishdagi ahamiyati borasida 
fikr-mulohazalar berildi.

Kalit soʻzlar: “yashil” moliya, “yashil” iqtisodiyot, “yashil” mavzular, “yashil” moliyalashtirish, “yashil” o‘sish.

Abstract: This article pays attention to the terms "green" economy or "green" finance, which are widely used in today's 
modern economic era, in particular, the content of international and republican works in this regard, research conducted 
by scientists in the international arena, their "green" Opinions were given about the importance for finance, as well as the 
importance of the transition to a "green" economy for foreign countries and Uzbekistan in the development of the national 
economy.

Key words: "green" finance, "green" economy, "green" topics, "green" financing, "green" growth.

Аннотация: В данной статье уделено внимание терминам “зеленая” экономика или “зеленые” финансы, которые 
широко используются в современную экономическую эпоху, в частности, содержанию международных и респу-
бликанских работ по этому поводу, исследованиям, проводимым учеными международного уровня. арене были 
высказаны свои “зеленые” мнения о значении финансов, а также значении перехода к “зеленой” экономике для 
зарубежных стран и Узбекистана в развитии национальной экономики. 

Ключевые слова: “зеленые” финансы, “зеленая” экономика, “зеленые” темы, “зеленое” финансирование, “зеленый” 
рост.

Jahon iqtisodiyotini rivojlantirish, barqaror iqtisodiy siyosat yuritish jarayonida ko‘plab yuzaga keladigan 
muammolar mamlakatlarda  o‘xshash yoki ayni shaklda bo‘lishini  uchratish mumkin. Xususan, global miqyosda   
xavf soladigan muammolar aksariyat qismi tabiat hodisalariga bevosita bog‘liqdir. Dunyo aholisi sonining 
ortib borishi natijasida ishlab chiqarishga ehtiyoj ham ortishi  kuzatilmoqda. Bu vaziyat iqlim o‘zgarishi, tabiiy 
resurslar taqchilligi, bioxilma-xillikning yo‘qolib borishi, ijtimoiy tengsizlikning oshib ketishi, energiya, tabiiy gaz 
va suvga talab ortishi natijasida muammolarning kengayishiga sabab boʻlmoqda. Ko‘plab xorij mamlakatlari 
va respublika miqyosida ham “yashil” iqtisodiyotga o‘tish orqali milliy iqtisodiyotni rivojlantirish borasida cho-
ra-tadbirlar amalga oshirilishi shart bo‘lib qolmoqda. Bu bilan “yashil” iqtisodiyotni iqtisodiy soha sifatida kiritish 
orqali ko‘plab global uchraydigan muammolarga yechim topish nazarda tutilgan. Bunda energiya tejamkor-
ligini ta’minlash, qayta tiklanadigan energiya manbalari uchun zaruriy texnologiyalarni aniqlash va qo‘llash, 
suvdan oqilona foydalanish va qurg‘oqchilik muammolarini hal qilish, mamlakat barcha hududlarini suv bilan 
to‘liq ta’minlash, qishloq xo‘jaligi sohasini yaxshilash natijasida tabiiy yo‘l bilan yetishtirilgan ekologik toza mah-
sulotlar ishlab chiqarish orqali aholi yashash sharoitlarini yaxshilab borish asosiy maqsad qilib belgilab olingan.

Ayni davrda O‘zbekiston Respublikasida ham jadal harakatlanayotgan sanoatlashtirish va aholi sonining 
ortib borishi natijasida resurslarga bo‘lgan ehtiyojini sezilarli darajada oshishi kabi muammolarning yechimini 
topish dolzarb bo‘lmoqda. Shuning uchun O‘zbekiston Respublikasi Prezidentining “2019–2030-yillar davrida 



T E Z I S L A R  T O ‘ P L A M I

87https://yashil-iqtisodiyot-taraqqiyot.uz

“M
ill

iy
 iq

tis
od

iy
ot

im
iz

da
 in

ve
st

its
iy

al
ar

 v
a 

m
ol

iy
av

iy
 ri

vo
jla

ni
sh

ni
 o

liy
 m

uh
an

di
sl

ik
 

m
ak

ta
bl

ar
i b

ila
n 

in
te

gr
at

si
ya

la
sh

tir
is

h 
sa

m
ar

ad
or

lig
i”

2024-yil, 1-avgust–27-sentabr
maxsus son

O‘zbekiston Respublikasining “yashil” iqtisodiyotga o‘tish strategiyasini tasdiqlash to‘g‘risida”1gi Qarori qabul 
qilindi. Shu jumladan, 2022–2026-yillarga mo‘ljallangan Yangi O‘zbekistonning  taraqqiyot  strategiyasida  
“yashil” iqtisodiyotga o‘tish strategiyasi doirasida “yashil” va inklyuziv iqtisodiy o‘sishni ta’minlash borasida 
amalga oshirilayotgan chora-tadbirlar samaradorligini oshirish, qayta tiklanuvchi energiya manbalaridan foy-
dalanish hamda iqtisodiyotning barcha tarmoqlarida resurslarni tejashni yanada  kengaytirish  masalalari ham 
belgilab olingan2.

Bugun jadal rivojlanayotgan “yashil” moliya amaliyoti murakkab global muammolarni hal qilish sohasida 
istiqbolli va ijodiy yo‘nalish bo‘lib, fanlararo sintezlangan yondashuvni, barqaror rivojlanish g‘oyalarini va 
mas’uliyatli moliyalashtirishni aks ettiradi. Shu o‘rinda rivojlanayotgan bozorlarga ega mamlakatlarning global 
miqyosda “yashil” tashabbuslarni rivojlantirish, mahalliy sinovdan o‘tkazish va ilgari surishda faol ishtirok 
etishining muhim ahamiyati ham mavjuddir.

Makroiqtisodiyotdagi “yashil” mavzular keng ko‘lamli ilmiy ishlarni birlashtiradi. Shunga o‘xshash tad-
qiqotlar o‘tgan asrlarda ham amalga oshirilganligini ko‘pgina sohaga tegishli adabiyotlar yoki manbalar yaqqol 
isbotlaydi. Masalan, 1790-yillarning oxiri 1800-yillar boshlarida yaratilgan T. Maltus va D. Rikardo asarlarida 
bunga guvoh bo‘lish mumkin. 

Mazkur manbalarni chuqur o‘rganish natijasida asarlarning birinchi bloki taxminan 1980-yillarga qadar, 
asosan, cheklangan va qayta tiklanmaydigan tabiiy resurslardan foydalanishning kuchayib borayotgan muam-
molariga bag‘ishlanganligi aniqlandi. Shuningdek, G. Hotelling, D. Meadows, J. Stiglitz tomonidan taqdim etilgan 
Rim klubi materiallari ham bu muammolarga befarq emaligini aytib o‘tish joiz. Ushbu materiallarda resurslar, 
atrof-muhitning ifloslanishi, tabiiy biologik jarayonlarning buzilishi masalalari markaziy o‘rinda qaralgan. 

 Ma’lumki, 1980-yillar – 2000-yillarning boshlarida “yashil iqtisodiyot” va “yashil” moliya atamalari paydo 
boʻldi. Bunga asosan barqaror rivojlanish va iqtisodiy oʻsish gʻoyalari ishlab chiqildi, matematik va ekonometrik 
modellashtirish faol qoʻllanila boshlandi. Xususan, R. Solow, V.V. Leontyevning ishlariga e’tibor berilsa, bunga 
aniq guvoh bo‘lish mumkin. Jumladan, BMT va Jahon banki singari nufuzli xalqaro tashkilotlarning strategik 
dasturlari, nazariy asoslari ham aynan shu muammoga e’tibor berganligini ko‘rish mumkin3. 

“Yashil” moliya va iqtisod, “yashil” o‘sish va texnologik tartib innovatsiyalari sohasidagi zamonaviy tad-
qiqotlar orasida xorijlik qator olimlarning – P. Krugman, M. Mazzukato va K. Peres, K. Berensman ishlari yetak-
chilik qiladi. N. Lindenberg va rus olimlari E.M. Zomonova, B.N. Porfiryeva, B.B. Rubtsova va hammuallifla-
rining “Dunyoda va Rossiyada “yashil” moliya” si ham xuddi shu qatorda o‘zining ahamiyatiga egadir. 

Xuddi shunday o‘rganishlarga asoslanib aytish mumkinki, “yashil” moliyalashtirish va “yashil” moliyaviy 
vositalar haqida to‘liq tushuncha beradigan yagona kelishilgan ta’rif haligacha shakllantirilmagan. Hozirgi 
kunda “yashil” atamasi qo‘shiladigan iqtisodiyot sohalari keng tarqalmoqda va yashil moliya vositalari shular 
qatoridan o‘rin egallaydi. 

Shunday bo‘lsada, “yashil” moliyani ikki nuqtayi nazardan ko‘rish mumkin. Birinchidan, “yashil” moliya 
atrof-muhitga yetkaziluvchi zararni, ayniqsa, iqlim o‘zgarishining iqtisodiy tizim va insoniyat jamiyatiga ta’sirini 
yumshatishda rol o‘ynashi mumkin. Ikkinchidan, “yashil” moliya yashil o‘sishni qo‘llab-quvvatlash uchun 
maqsadli moliya sifatida ahamiyat kasb etishi mumkin. “Yashil” o‘sish ekologik barqarorlik va iqtisodiy o‘sishni 
birlashtirgan holda iqtisodiy o‘sishning yangi paradigmasi bo‘lganligi sababli ushbu g‘oyani ilgari surish uchun 
iqtisodiyot tarmoqlari tomonidan moliyalashtirish zaruriyatiga ehtiyoj tug‘ilishini ham alohida ta’kidlash orqali 
fikr-mulohazalarga xulosa qilish mumkin.

